ޔައުމިއްޔާ

މަލިއްޔަތު ކޮމިޓީގެ 10 ވަނަ ބައްދަލުވުން. (13.04.2010)

ރިޔާސަތުން ވާހަކަދެއްކެވުން:

މާލިއްޔަތު ކޮމިޓީގެ 10 ވަނަ ބައްދަލުވުމަށް ވަޑައިގެން ތިއްބެވި ބޭފުޅުންނަށް މަރުޙަބާ. އަޅުގަނޑު މިއަދުގެ އެޖެންޑާ އަށް ފުރަތަމަ އައިޓަމަކަށް ލާފައި މި އޮތީ އޮޑިޓު ޤާނޫނުގެ ދަށުން އޮޑިޓަރ އޮފީސް އޮޑިޓުކުރުމުގެ ނިންމާފައި އޮތް ކަންތަކުގައި އަޅުގަނޑުމެންނަށް މިހާރު އައިސްފައި ހުރި ޕްރޮޕޯސަލްތައް ދިރާސާކޮށްފައި އެ ކަމަށް ގޮތެއް ނިންމުން. ދެން، މި ކަމާ ބެހޭ ގޮތުން މި ޕްރޮޕޯސަލްތަކުގައި ހުރި ކަންތައްތަކުގެ ތަފްސީލު ފާއިޒު ތި ބޭފުޅުންނަށް ދެއްވާނެ. 
އިދާރީ މޭޒުން ވާހަކަދެއްކެވުން:

ޝުކުރިއްޔާ މުއްޤަރިރު. އަޅުގަނޑުމެން މި ޕޭޕަރ ތައްޔާރު ކުރުމުގައި ބަލާފައި އިންނާނީ މި ސްކޯޕަރ އާއި ދެން އެއީ މި ކޮޅުން ދީފައި އޮތް ސްކޯޕް. ދެން، ހަމަ އެ ބޭފުޅުންގެ ޕްރޮޕޯސަލް ކިހާވަރަކަށްތޯ އެ ކަންތައް ހިމެނިގެން ވަނީ ކޮންމެ ބައެއްގައި ވެސް ސްކޯޕް ވަކިވަކިން މިގައި އިންނާނެ ލިޔެފައި. ދެން، މެތަޑޮލޮޖީ ދެން އެކި ފަރާތްތަކުން އެކި މެތަޑޮލޮޖީ ބޭނުންކުރަނީ އޮޑިޓުކުރުމަށް. އެހެންވީމާ، ބައެއް އެއްޗެހި އެބަހުރި މި ޑައިގްރަމުތައް ވެސް ލާފައި. އެހެންވީމާ، އަޅުގަނޑު ހުންނާނީ އެއްޗެހި އެޓޭޗު ވެސް ކޮށްފައި ހުންނާނެ އެންމެ ފަހަތުގައި. އެހެންވީމާ، ސްކޯޕް، މެތަޑޮލޮޖީ. ދެން މި އިނީ ރިޕޯޓެއް. އެ މީހުން އޮޑިޓުކޮށްފައި ރިޕޯޓުކުރާނެ ކޮން ކަންތައްތަކެއްތޯ ޕްރޮޕޯސަލްގައި ހިމަނާފައި ހުރީ. އެހެންވީމާ، އެބައި ވެސް ހިމަނާފައި އިންނާނެ. ދެން ޓައިމްފްރޭމް މި ނިންމާނެ ދުވަހެއް. ދެން، މި ތިން ތަނަށް ބެލި އިރުގައި ޕީ.ޑަބްލިޔު.ސީ ގައި މި އިންނަނީ މި ސްޕެޝަލް އޮޑިޓެއް ހަދައިފިިއްޔާ އަދި އެ ކަމަށް ވަކިން ޓައިމެއް ފަހުން ދޭނެ ކަމަށް ޑިސްކަސްކޮށްފައި. އެހެންވީމާ، އެ މީހުންގެ ޓައިމަކީ ސީދާ މިކަން ނިންމޭނެ ޓައިމެއް ކަމަަކަށް ފާހަގަ ނުކުރެވޭ. އޭގެއިތުރަށް ދެން މި އިނީ ފީސް. ފީސަސް މި ސްޕަޝަލް ޕީ.ޑަބްލިޔު.ސީ އިން ސްޕެޝަލް އޮޑިޓެއް ކޮންޑެކްޓު ކުރާ ކަމަށް ވެއްޖިއްޔާ އެ ކަމަށް އިތުރު ފީ އެއް ނަގާނެ ކަމަށް އެ ބޭފުޅުން އޮތީ. އެހެންވީމާ، އެކަންތައްތައް ނުލާ ދެން ހުރި ކަންތައްތަކަށް މިހާރު ފީ މި އިނީ ޕީ.ޑަބްލިޔު.ސީ ގައި. އެހެންވީމާ، މުޅި ޖުމްލަ މީގައި ހިމެނިގެން ވާނީ ސްކޯޕާއި، މެތަޑޮލޮޖީ އާއި ރިޕޯޓިންނާއި ޓައިމްފްރޭމާއި ފީސް އާ. ހަތަރު ބައި. ޝުކުރިއްޔާ.

ރިޔާސަތުން ވާހަކަދެއްކެވުން:

އެހެންވީމާ، އަޅުގަނޑު ތި ބޭފުޅުންނަށް ކުޑަކޮށް ދިރާސާ ކޮށްލަން ގާތްގަނޑަކަށް ފަސް ވަރަކަށް މިނިޓު ދީފައި އެއަށްފަހު މި ޑިސްކަޝަން ފައްޓާނީ އިނގޭތޯ. 

ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން: 

އަޅުގަނޑަށް ހީވަނީ މިހާރު މީތި މި އޮތީ އަޅުގަނޑުމެންނަށް ލިބިފައި. ދެން މީތި ކުޑަކޮށް ގޯތްރޫ ކޮށްލަން ބޭނުންވާނެ. އެހެންވީމާ، އަޅުގަނޑަށް ފެންނަނީ މި 2:45 ގައި އަޅުގަނޑުމެން އޮންނަ މީޓިންނަށް މީތި ބައްވާފައި މުސާރަ އާ ބެހޭ ބައި ދެވަނަ އެޖެންޑާ އައިޓަމު ގެންދަން. އޭރުން އަޅުގަނޑަށް ހީވަނީ އަޅުގަނޑުމެންނަށް މި ކަންތައް ނިންމާލެވޭނެ ހެން އަޅުގަނޑުމެން ގޯތްރޫ ކޮށްލަން ވަގުތުކޮޅެއް ބޭނުންވާނެ. އެހެންނޫނީ މި ޓަސްލާފައި މިހެން ވިސްނާ ނުލާ މި ބަލައިލުން ވަރަށް ވަގުތުކޮޅެއް ދާނެ ހެން ހީވަނީ. އެހެންވީމާ، އެ ގޮތަށް އަޅުގަނޑު ހުށަހަޅަން. ދެން، މި މުސާރަ އާ ބެހޭ ބައި ކުރިއަށް ގެންދެވިދާނެ ކަމަށް އަޅުގަނޑަށް ފެނޭ. 
ރިޔާސަތުން ވާހަކަދެއްކެވުން:

އާދެ، ޙަމްޒާ އެ ފާހަގަކުރެއްވި ނުކުތާ އަޅުގަނޑު ވެސް ތާއީދު ކުރަން.، އެހެންނަމަވެސް އަޅުގަނޑު މިއަދު މެންދުރު މި އުޅެނީ ރާއްޖެ އިން ބޭރަށް ފުރަންވެގެން ކުޑަ ފެމެލީ އެމެޖެންސީ އެއްގައި. އެހެންވީމާ، ދެން މެންދުރުފަހުގެ ޖަލްސާގައި އަޅުގަނޑަކަށް ނުބޭއްވޭނެ. ދެން، އަޅުގަނޑު ހަމައެކަނި މި ބާރު އަޅަނީ މާދަމާ ހެނދުނު 9:30 ގައި ފިޝަރީޒާ އެއްކޮށް އޮންނަ ޖަލްސާ ތި ބޭފުޅުން ކުރިއަށް ގެންދެވުމަށް. ދެން، އެ ޖަލްސާ އަށް ހާޟިރުވާ ބޭފުޅުންގެ ތެރެއިން ތި ބޭފުޅުން މުޤައްރިރެއް ކަނޑައަޅުއްވައިގެން އެކަން ކުރިއަށް ގެންދަވާނެ ކަމަށް މި އުއްމީދު ކުރަނީ. އެހެންވީމާ، އެޖަލްސާ އެއް ކެންސަލެއް ނުކުރަން. އެއީ ވަރަށް މަސައްކަތުން އެ ގަޑި ވެސް މި ލިބުނީ. ދެން، ތި ބޭފުޅުން އެ ބޭނުންވާ މަޢުލޫމާތެއް ކަލެކްޓު ކުރައްވާ އެ ކަންތައް ކުރިއަށް ގެންދެވުމަށް އުއްމީދު ކުރަން ގެންދަވާނެ ކަމަށް. އެހެންވީމާ، އަޅުގަނޑަށް ރަނގަޅީ މި 10 ވަރަކަށް މިނިޓު ނަމަވެސް މެދުކަނޑާލާފައި، މިކަން ކުރިއަށް ގެންދެވޭނެ ކަހަލަ ގޮތަކަށް ނިންމައި ދެއްވާ. ޝުކުރިއްޔާ.
(ވަގުތުކޮޅަކަށްފަހު)

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑަށް ފެނޭ ސްކޯޕާއި އަޅުގަނޑުމެންގެ އޮރިޖިނަލް ސްކޯޕާއި، އެ ބޭފުޅުން ފޮނުއްވާފައި އޮތް ސްކޯޕާ ދިމާވާ މިންވަރަކާއި ދެން ރިޕޯޓިން ސްޓޭޖުގައި އަޅުގަނޑުމެން މި ބޭނުންވާ އައުޓު ކަމް ލިބެނީ ކިހާ މިންވަރަކަށްތޯ އާ މި ދެ ކަމަށް ބަލާފައި އަޅުގަނޑުމެން ކޮންމެވެސް ކަހަލަ މާކުސް އެއް ދޭން. އެ ގޮތަށް އަޅުގަނޑު ބަލައިލާއިރު އަޅުގަނޑަށް ބުރަވެވެނީ މާ ބޮޑު ތަން ވެސް، ދެން އަގަށް ވެސް އަޅުގަނޑުމެން ކޮންމެވެސް ވަރަކަށް ވިސްނާލަން އަޅުގަނޑަށް ފެނޭ. ދެން އަގަށް ބަލައިލާއިރު ކުޑަތަންކޮޅެއް އަގު ބޮޑުވި ކަމުގައި ވިޔަސް ހަމަ މި މަސައްކަތް މިހާރު ހުރި ހާލަތުގެ ގޮތުންނާއި މި ކަންކަމަށް ބަލާއިރު، މި ކަންކަމަށް ރިޢާޔަތް ކުރާ އިރު އަޅުގަނޑަށް ފެންނަނީ ކޭ.ޕީ.އެމް.ޖީ އަށް ދޭން. ޝުކުރިއްޔާ.

ވިލުފުށީ ދާއިރާގެ މެންބަރު ރިޔާޟުޔ ރަޝީދު ވާހަކަދެއްކެވުން:

އެންމެ ފަހުން މި އޮތީ އަންސްޔަންގު މި ތަން އޮޑިޓުކޮށްފައި މި އޮތީ. ދެން އެހެންވީމާ، އެ ފަރާތަށް ދީފައި އޮންނާނީ ވެސް ކޮންމެވެސް ކަހަލަ ކަންތައްތަކަކަށް ބެލުމަށްފަހުގައި. ދެން މިހާރުގެ އަގަށް ބަލާއިރު ވަރަށް ބޮޑު ތަން ތަފާތު އެބަހުރޭ. ދެން މި ހަމަ ކޮމިޓީން ވަރަށް ބޮޑަށް ވިސްނަންޖެހޭނެ ކަމެއް މިއީ އަގުގެ ކަންތައް. ދެން އިތުރަށް މި ވަގުތައް ބަލައިލާއިރު މިވަރު ކަމެއް މިހާ ބޮޑު އެއްޗެއް ނިންމާލާއިރު މި ކޮމިޓީގައި މިހާ ކުޑަ ކޯރަމެއްގައި މި ނިންމުން ވެސް އެހާ ރަނގަޅު ކަމެއް ކަމަކަށް އަޅުގަނޑަކަށް ނުފެނޭ. އެހެންވީމާ، އަޅުގަނޑަށް ފެނޭ މިހާރު ނަގާފައި އޮތް ކުޑަ ކޮމިޓީ އަށް މި ފޮނުވާލަން. އަޅުގަނޑު ގަބޫލކުރާގޮތުގައި އެ ކޮމިޓީ، އެ ކޮމިޓީ ނޫން ކަމަށް ވެއްޖެއްޔާ ދެން މީތި މުޤައްރިރު ބައްލަވާލައްވާފައި ދެން ކުރީ ފަހަރު ވެސް މާކުސްދީފައި ހުރި ގޮތަކާއި އެކަން ގޮއްސަ އޮތް ގޮތެއް ބަލައިލާފައި މި ކޮޅަށް ގެންނަން އަޅުގަނޑަށް ފެނޭ. މިއަދުން މިއަދަށް ޓަސްލާފައި މި ކޭ.ޕީ.އެން.ޖީ އަށް މިހާ ބޮޑު އަގަކަށް ދޭކަށް އަޅުގަނޑަކަށް ނުފެނޭ. އެއީ ކުއްލިޔަކަށް އައިސް ދެން މި ކަހަލަ ކަންތައްތައް ކުރާއިރު ބަލަމުން ދަނީ ތިން ހަތަރު ފަރާތެއް މިކާ ބޮޑު އަދަދުތަކެއް ކަނޑައަޅާފައި ހުންނަ އިރުގައި، އެ ދޭ ފަރާތަކާ އިތުރަށް މަޝްވަރާކޮށްލާ، ތިކޮޅަށޭ މި ޕްރޮޕޯޒަލަށް ބަލާއިރުގައި އެޑުވާންޓޭޖު ހުރީ. މި ގޮތަށް ދޭއިރުގައި. އެހެންނަމަވެސް އަގުގައި މިހާ ބޮޑު ތަފާތުތައް ހުރީތީވެ، މި އަގާ ބެހޭ ގޮތުން ސުވާލުކުރުމަކީ ވެސް ނެތް ކަމެއް ނޫން. ކުރެވިދާނެ ކަންތައްތައް އެއީ. އަދި ކުރީގައި ވެސް މަޖިލީހުން ކޮށްފައި ހުރި ކަންތަކުގައި ކޮށްފަ ހުންނާނެ. ދެން އަޅުގަނޑަކީ ރައްޔިތުންގެ ޚާއްޞަ މަޖިލީހުގައި ވެސް ރާއްޖޭގައި އޮންނާނީ ވެރިކަމުގެ ކޮންކަހަލަ ނިޒާމެއްތޯ، އޭގައި ވެސް އަޅުގަނޑުމެން ވަރަށް ބޮޑަށް އަގާ ދޭތެރޭގައި ނެގޯޝިއޭޓުކުރަމުން ގެންދިޔައިން. އެހެންވީމާ، ރައްޔިތުންގެ މަޖިލީހުން ނިންމާ ނިންމުމެއް ނިންމާ އިރުގައި އަގާ ބެހޭ ގޮތުން ވަރަށް ބޮޑަށް ބަލަންޖެހޭނެ. އަގާ ބެހޭ ގޮތުން ވާހަކަދައްކަންޖެހޭ ވާހަކަ އަޅުގަނޑު މި ދެންނެވީ އެ ފަރާތާ އެހެން ހުރިހާ ފަރާތާ ވަރަށް ތަފާތު އަގު. ބޮޑު އަގުތަކެއް އެބަ އުޅޭ. އެހެންވީމާ، ހަމަހަމަ ނަމަވެސް އަޅުގަނޑު ބުނާނަން އާއެކޭ އެންމެ ރަނގަޅޭ. އެކަމަކު އަޅުގަނޑަކަށް ގަބޫލެއް ނުކުރެވޭ މި ގޮތަށް މިހާ ބޮޑު ތަފާތެއް އޮއްވާ މި ދޭން. ދެން މި ބަލާ ދިރާސާ ކުރީމަ އަޅުގަނޑުމެންނަށް އެނގޭނެ މި އަގު ކުޑަ ފަރާތަކަށް މި ދީގެން އަޅުގަނޑުމެންގެ ރިކުއަރމަންޓާ އެއްގޮތަށް މި ކަން ކުރެވިދާނެތޯ. އެހެންވެއްޖެއްޔާ ވެސް އަޅުގަނޑަށް ހީވަނީ އެ ކުޑަ އަގަށް ދިނީމަ ވެސް އޭގައި އެޑުވާންޓޭންޖުތަކެއް ވެސް އެބަހުރި ހެން. މީގައި ބަލަންޖެހޭނީ މި ވަގުތު ޚާއްޞަ ހާލަތެއް ޤައުމަށް ދިމާނުވިޔަށް ޚާއްޞަ ހާލަތެއް ދިމާވީއޭ ކިޔައިގެން އެބަ އުޅޭ ބަޔަކު. އެހެންވީމާ، ފައިސާ އާ ޖެހޭ ތަނުގައި އަންނާނެ. އަޅުގަނޑުމެންނެއް ނޫން މި ލާރި ދޭނީ ކީ. ދައުލަތުގެ ބަޖެޓުން ލާރި ދޭނީ. އެހެންނަމަވެސް އަޅުގަނޑުމެން ވިސްނަންޖެހޭ ކަމެއް ކަމަށް ގަބޫލުކުރަނީ މި ކަންތައް. މިއަދު މިކަން ނިންމާކަށް ނުފެނޭ އެ ގޮތަކަށް. އިތުރަށް އަޅުގަނޑު ކުރިން މިދެންނެވި ކަންތައްތައް ބަލައިލަން ފެނޭ. 
ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

މި ބައްދަލުވުމަކީ މާލިއްޔަތު ކޮމިޓީގެ ރަސްމީ ބައްދަލުވުމެއް. އެހެންވީމާ، ބޭފުޅުންކޮޅެއް ވަޑައިނުގަންނަވާ ކޮންމެ ދުވަހަކު ނިންމަންޖެހޭ ކަންކަން އެ ބޭފުޅުން ވަޑައިގަންނަވާ ދުވަހަކުން ނިންމަން، އެ ކަހަލަ ޕްރެސިޑެންޓެއް އަޅުގަނޑުމެން ފޮލޯކުރަން ވެއްޖެއްޔާ އަޅުގަނޑުމެންނަށް ހަމަ އެއްވެސް ކަމެއް ނުނިންމޭނޭ. ދެން އެއްވެސް ބޭފުޅަކު ވަޑައެއް ވެސް ނުގަންނަވާނެ. ހުރިހާ ބޭފުޅުންނަށް ހަމަ ގަވާއިދުން އެސް.އެމް.އެސް ފޮނުވިފައިތޯ އެންމެ ފުރަތަމަ އަޅުގަނޑު ބަލައިލަން ބޭނުންވަނީ. ގަވާއިދުން ހުރިހާ ބޭފުޅުންނަށް މިއަދުގެ ޖަލްސާ އަށް ނޯޓިސް ފޮނުވުނުތޯ. އެހެންވެއްޖެއްޔާ ވަޑައިގަންނަވަން ޖެހިވަޑައިގަންނަވާނެ. ދެން އަޅުގަނޑު ފާހަގަކޮށްލަން އެމް.ޑީ.ޕީ ތަމްސީލު ކުރައްވާ ހުރިހާ ބޭފުޅުން މި ޖަލްސާ އަށް ވަޑައިގެން ތިއްބެވިކަން ހަމަ ރެކޯޑަށްޓަކައި ދަންނަވާލަން އަޅުގަނޑު ބޭނުންވޭ. ދެން މީގެއިތުރުން އަގުގެ ވަރަށް ބޮޑު ތަފާތެއް އެބަހުރި. އެހެންވީމާ، އަޅުގަނޑުމެން މި އިވެލުއޭޓު ކުރާ އިރުގައި ބަލައިލަންޖެހޭ އަޅުގަނޑުމެން ދިން ސްކޯޕަށްތޯ އެ ބޭފުޅުން އެއްޗެހި ފޮނުވާފައި ހުރީ ތައްޔާރުކޮށްފައި. 3 ޕާޓީ އެއް މި އޮތީ. ޕީ.ޑަބްލިޔު.ސީ އާއި އޮނެސްޓު އެންޑު ޔަންގަށް އަޅުގަނޑުމެން ބަލައިލާއިރު އަޅުގަނޑުމެންގެ ސްކޯޕެއް ނޫން މި އޮތީކީ ޙަޤީޤަތުގައި. އެހެންވީމާ، ކޭ.ޕީ.އެމް.ޖީން އަޅުގަނޑުމެން ދިން ސްކޯޕަށް އެއްޗެއް ތައްޔާރުކޮށްފައި މި އޮތީ. އެހެންވީމާ، އަޅުގަނޑުމެން ބޭނުންވާ އައުޓުކަމް އެއް ނޫން ކަންނޭނގެ އަނެއް ދެ ފަރާތުން އޮޑިޓު ކުރެއްވީމާ، އަންނާނީކީ. އެހެންވީމާ، އަޅުގަނޑަށް ފެނޭ ސްކޯޕަށް %20 އަދި ބޭނުންކުރައްވާ އުސޫލަށް މެތަޑޮލޮޖީ އަށް %20 އަދި ރިޕޯޓިން އަށް %20 ދެން ޓައިމްފްރޭމަށް %20 އަދި ފީސް އަށް %20 ލާފައި އަޅުގަނޑުމެން އިވެލުއޭޓުކޮށްފައި ގޮތެއް، ސްކޯޕް. މެތަޑޮލޮޖީ، ރިޕޯޓިން، ޓައިމްފްރޭމް ދެން ފީސް. ދެން ލާފައި އަޅުގަނޑުމެން މާކުސް ދީފައި އެންމެ ގިނަ މާކުސް ލިބޭ ފަރާތެއް އެއީ މި ކޮމިޓީގެ ހުރިހާ ބޭފުޅުން ރުހިވަޑައިގަންނަވާ ގޮތެއްތޯ ނިންމާފައި ދެން ވޯޓަށް އަހާލިއްޔާ އޭރުން މި މައްސަލަ ހައްލު ވީ ކަމަށް އަޅުގަނޑަށް ގަބޫލުކުރެވެނީ. ޝުކުރިއްޔާ.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، އަޅުގަނޑު ހިތުން މި ސުވާލަކީ މިއަދުގެ މި ޖަލްސާގައި މިކަން ނިންމަން ބޭނުންތޯ. އެ ސުވާލުގެ ޖަވާބަކީ އާއެކޭ ނުވަތަ ރަނގަޅޭ ނިންމަން ބޭނުމޭ. އެހެންކަމަށް ވާނަމަ މަސައްކަތް ކުރިއަށް ގެންދަންޖެހޭ. ދެން އަޅުގަނޑު ހިތުން ޖަސްޓިފިކޭޝަނެއްގެ ގޮތުން ނަޝީދު އެ ހުށަހެޅުއްވި ގޮތަށް މާކުސް ދިނުމަކުން އަޅުގަނޑުގެ މާ ބޮޑު މައްސަލަ އެއް ނެތް. ދެން އަޅުގަނޑު ހުށަހަޅަން މިއަދު މި މަސައްކަތް ނިންމަން. ދެން އޮތް އަނެއްކަމަކީ މާކުސް ދިނުމަކަށް އަޅުގަނޑުގެ އިޢުތިރާޟެއް ނެތް. ދެން އެއީ މަސައްކަތް ހަވާލުކުރުމަށް ވެސް ކޮންމެވެސް ކަހަލަ ޖަސްޓިފިކޭޝަނެއް އޮންނަންޖެހޭނެ ކަމަށް އަޅުގަނޑު ވެސް ގަބޫލުކުރަން. އެހެންނަމަވެސް އަޅުގަނޑުގެ ޖަސްޓިފިކޭޝަނަކީ މިހާރު އަޅުގަނޑުމެން މި ވަނީ އޮޑިޓަރ ޖެނެރަލް މަޖިލީހުން މަޤާމުން ވަކިކޮށްފައި. އޮޑިޓަރ ޖެނެރަލާއި އޮޑިޓަރ ޖެނެރަލްގެ އޮފީހުގެ މަސައްކަތާ ބެހޭ ގޮތުން ވީހާވެސް ވިގަރެސްކޮށް، ވީހާވެސް ކްލޯޒްކޮށް މިކަން ބެލުމަކީ އަޅުގަނޑުމެންގެ ޤައުމީ މަސްލަހަތު އޮތް ކަމެއް ކަމުގައި އަޅުގަނޑު ދެކެން. އަޅުގަނޑު ދެކޭގޮތުގައި މި ފައިސާ އަށް ބަލާއިރުގައި މިއީ ގާތްގަޑަކަށް 58 ހާސް ވަރު ތަފާތު އެބަ އުޅޭ. އެހެންނަމަވެސް އަޅުގަނޑު ދެކޭގޮތުގައި ބަޖެޓު ތަންދޭ ނަމަ، އަޅުގަނޑުގެ ސުވާލަކީ އޮޑިޓުކުރުމަށް މިވަރުގެ ބަޖެޓެއް އެބަ އޮތްތޯއޭ. އެހެންވީމާ، ބަޖެޓު އޮތް ނަމަ އަޅުގަނޑު ހަމަ ހުށަހަޅަން މި ވަގުތު ކޭ.ޕީ.އެމް.ޖީ އަށް މި މަސައްކަތް ހަވާލުކޮށް ބާރަށް ގެންދަން. ދެން އަޅުގަނޑު މުޤައްރިރަށް އިލްތިމާސްކޮށް ދަންނަވާލަން ބޭނުން ވަނީ އަޅުގަނޑުމެން ކޮމިޓީގެ ހުރިހާ މެންބަރުންނަކީ ވެސް ވަރަށް ބުރަކޮށް މަސްއޫލިއްތަޔު އުފުލައިގެން މަސައްކަތް ކުރައްވާ ބޭފުޅުން ކަމަށް އަޅުގަނޑު ގަބޫލުކުރަމޭ. މި ކޮމިޓީގައި ނޫނަސް އެހެން ކޮމިޓީތަކުގަ އާއި މަޖިލީހުގަ އާއި އެހެން މަސައްކަތްތަކުގައި އުޅުއްވާކަން. އެހެންނަމަވެސް މި ކޮމިޓީ އަކީ ވެސް މުހިއްމު ކޮމިޓީ އަކަށް ވެފައި ގިން ރިޕޯޓުތައް ދިރާސާކުރުމަށް ހުރުމާ އެކު މަސައްކަތްތައް ފަސްކޮށްގެން ގެންދާ ވަރަކަށް ހައްތަހާވެސް ކަންކަން ޑިލޭވެގެން ދާނެ ކަމަށް އަޅުގަނޑު ގަބޫލުކުރަން. އެހެންވީމާ، ކޮމިޓީގެ މެންބަރުންނަށް ސަފިޝަންޓު މަސައްކަތް ކުރެވިފައި ހުރި ކަމަށް ފެންނަ ކަމަށް ވާނަމަ އަޅުގަނޑު ހުށަހަޅަން މި މަސައްކަތް މިއަދުން މިއަދަށް ހަމަ މިހާރުން މިހާރަށް ނިންމަން. ދެން ދިރާސާކުރަން ވަރަށް ވަގުތު ނެގިދާނެ. އަޅުގަނޑުމެންގެ އަތުގައި ވަރަށް ބައިވަރު ރިޕޯޓުތައް އެބަހުރި. އެހެންވީމާ، އަޅުގަނޑުމެން ބޭނުމެއް ނުވޭ ފަހުން މި ކޮމިޓީން ކުރަންވާ މަސައްކަތް ތައް ނުކުރެވި އޮތްކަން. ދެން އަޅުގަނޑުމެންނަށް މިހާރު ދެން އޮތް އެޖެންޑާ އައިޓަމަކީ ވެސް ހަމަ ސީރިއަސް އައިޓަމެއް. ފިނޭންސް މިނިސްޓްރީން ފޮނުއްވާފައި އޮތް. އެހެންވީމާ، އަޅުގަނޑަށް ފެނޭ މި ހަމަ މެންބަރުން އިޢުތިރާޟު ނުކުރައްވާނަމަ، 1 ލައްކަ 73 ހާހަށް ކޭ.ޕީ.އެމް.ޖީ އަށް ބަޖެޓު ތަންދޭ ނަމަ މިކަން ކުރަން އަޅުގަނޑަށް ފެންނަ ވާހަކަ ދަންނަވާލަން. 
ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. އާދެ، އަޅުގަނޑު ވެސް ދެކޭގޮތުގައި އަޅުގަނޑުމެން ކޮންމެވެސް އުސޫލަކުން މާކުސް ދީގެން މިކަން ކުރުން އެންމެ ރަނގަޅީ. އެހެންވީމާ، ކާނަލް އެ ހުށަހެޅުއްވި ގޮތަށް ކުރިއަށް ގެންދަން އަޅުގަނޑު ތާއީދުކުރަން. ދެން މީގައި ކޭ.ޕީ.އެމް.ޖީގެ އަގު ތަންކޮޅެއް މަތީގައި އޮތް ނަމަވެސް އަޅުގަނޑުމެން މީތި، ޕީ.ޑަބްލިޔު.އެސް.ސީ އަށް ބަލާއިރު މީގައި އެބަ އިނދޭ އެ ބޭފުޅުން މީގެ ފީގެ ބައިގައި ޖަހާފައި، މީގެއިތުރަށް އިންވެސްޓިގޭޓު ކުރަން ޖެހިއްޖެއްޔާ އެ އޭރިޔާއަކަށް ބަލާފައި އިތުރަށް ޗާޖުކުރެވޭނެ ވާހަކަ. އެހެންވީމާ، އަޅުގަނޑަށް ހީވަނީ އެ ބޭފުޅުންގެ އަގު ވެސް އިތުރަށް އަޅުގަނޑުމެންގެ މި ސްޕެޝަލް ސްކޯޕާ އެއްޗެހި ލައިގެން ބެލިއްޔާ ތަންކޮޅެއް އިތުރުވެގެންދާނެ ހެން. ދެން އިތުރަށް އޮޑިޓުކުރާ އިރު ވެސް އިތުރު ބައެއް ލާން ޖެހިއްޖެއްޔާ ވެސް އަގު އިތުރު ވެގެން ދާނެ ކަމަށް އަޅުގަނޑުމެން ބަލަން ފެންނަނީ. އެހެންވީމާ، ޕްރައިސް މާކަ ބޮޑު ޑިފަރެންސް އެއް އުޅޭނެ ކަމަކަށް އަޅުގަނޑަކަށް ގަބޫލެއް ނުކުރެވޭ. އެހެންވީމާ، އަޅުގަނޑުމެން ކާނަލް ވިދާޅުވި ގޮތަށް ކޮންމެ ބަޔަކަށް މާކުސް ދީގެން ބަލައިލީމަ އަޅުގަނޑުމެންނަށް ވަރަށް ސާފުކޮށް ފެންނާނެ ކަންނޭނގެ އަޅުގަނޑުމެން އެވޯޑު ކުރަންވީ ފަރާތެއް. 
ރިޔާސަތުން ވާހަކަދެއްކެވުން:

އަޅުގަނޑު ހަމަ މިކަން ނިންމުމަށް ޙަމްޒާ ތި ދެއްވި ހިތްވަރަށް ވެސް އަޅުގަނޑު ހަމަ ވަރަށް ބޮޑަށް މަރުޙަބާ ކިޔަން. އަޅުގަނޑު ދެންމެ މިހާރު އިދާރީ ކުދިން އެ އޮޅުންފިލުވައިދެނީ މިހާރު މި ބަޖެޓުން މިކަމަށް މި އަހަރަށް ލަފާކޮށްފައި، އަޅުގަނޑުމެން އެސްޓިމޭޓުކޮށްފައި އޮތް ވަރު. ދެން މީގެއިތުރުން ކްރައިޓީރިއާ އެއް އެކުލަވާލުމުގައި އަޅުގަނޑު ވެސް ހަމަ އެދެން އަދި އެއްފަހަރު، މިހާރު ނަޝީދު ވަނީ ކްރައިޓީރިއާ އެއް ހުށަހަޅުއްވާފައި. ދެން އެއަށް ކޮންމެވެސް އެއް ބޭފުޅަކު ތާއީދުކުރައްވައިފި. ދެން އެއަށް އިދާރީ މޭޒުން ކްރައިޓީރިއާ އެއް ތައްޔާރުކޮށްފައި އެ ކުޓަގަރީތަކުގައި އަޅުގަނޑަށް ހީވަނީ، އަޅުގަނޑު ބޭނުން ތި ބޭފުޅުންގެ ޚިޔާލެއް. ތި ބޭފުޅުންތޯ އެ ކެޓަގަރީތަކަށް މާކުސް ދެއްވަން ބޭނުންފުޅު ވަނީ. ނޫނީ އިދާރީ ކުދިން އެ އެސެސްކޮށްލާފައި އެ އަށް މާކުސްތަކެއް ކަނޑައެޅުންތޯ. އެހެންވީމާ، ތި ބޭފުޅުން އެއަށް ގޮތެއް ނިންމައި ދިނުން އަޅުގަނޑު އެދެން. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑުމެންނަށް ވަރަށް ފަސޭހަވާނެ ދެއްތޯ، އަޅުގަނޑުމެންނަކީ އަސްލު، އަޅުގަނޑުމެންގެ އަސްލު މެންޑޭޓެއް ނޫން މި އެއްޗެހި އެސެސްކޮށް އަޅުގަނޑު ގަބޫލެއް ނުކުރަން. މި ދެންނެވީ މާކުސް ދިނުން އިނގޭތޯ. އެހެންވީމާ، އިދާރީ ދާއިރާގައި އެބަ މަސައްކަތް ކުރައްވާ ފަންނީ ބޭފުޅުން. އެހެންވީމާ، އެ ބޭފުޅުން އެސެސްކޮށްލައްވާފައި އެ ބޭފުޅުން ގެންނަވާ ޕްރޮފެޝަނަލް އޮޕީނިއަން އަށް މި ތާނގައި އަޅުގަނޑުމެން އެންޑޯޒްކޮށްލީމަ ރަނގަޅުވާނެ ކަމަށް އަޅުގަނޑަށް ގަބޫލުކުރެވެނީ. އެހެންވީމާ، ދެން ރިޔާޟުގެ ވާހަކަފުޅުގައި ވަރަށް ރަނގަޅު ވާހަކަފުޅެއް ވިދާޅުވި. އެއީ ކޮންމެ ބަޔަކަށް ދޭ ގޮތަށް އަޅުގަނޑުމެންނަށް ކަނޑައެޅުނަސް ފަހުން އަދި އެ ބޭފުޅުންނަށް އެވޯޑުކޮށްފައި ނުވަތަ ކުރުމުގެ ކުރިން ވެސް އަޅުގަނޑުމެން އަގާ ބެހޭ ގޮތުން އެ ބޭފުޅުންނާ ނެގޯޝިއޭޓު ކޮށްލުމަކީ ހަޑި ކަމެއް ކަމަކަށް އަޅުގަނޑު ނުދެކެން. އެއީ ނެތް ކަމެއް ކަމަކަށް ވެސް އަޅުގަނޑު ނުދެކެން. ދެން މިކަހަލަ ޚާއްޞަ ހާލަތުގެ ވަގުތެއްގައި އަދި އަމުދުން ކުރަންޖެހޭނެ ކަމެއް ކަމަށް ވެސް އަދި ބިޒްނަސް ޕްރެކްޓިސް އެއް ކަމަށް ވެސް އަޅުގަނޑު ގަބޫލުކުރަން. އެހެންވީމާ، ރިޔާޟުގެ އެ އުފެްދުންތެރި، ބިނާކުރަނިވި ޚިޔާލުފުޅަށް އަޅުގަނޑު ވަރަށް ބޮޑަށް މަރުޙަބާ ކިޔާ ވާހަކަ ދަންނަވަން. 

ރިޔާސަތުން ވާހަކަދެއްކެވުން:

އަދި ހަމަ މެންބަރުންގެ ސަމާލުކަމަށް އަދި ހަމަ މަޢުލޫމާތަށްޓަކައި އަޅުގަނޑު ދަންނަވަން. މި ދިޔަ އަހަރު މި މަސައްކަތް ހަވާލުކުރި އިރު އިޢުލާނުކޮށްގެން އެންމެ ފަރާތެއް ކަމަށް ވަނީ ކުރިމަތިލީ. އެއީ އޮނެސްޓު އެންޑު ޔަންގު އެކަނި. އެހެންވީމާ، އެ ކަމުގައި ހަމަ އެ ފަރާތަށް ނިންމީ ކަމަށް މި ވަނީ. ދެން އޭގެ ކުރީ އަހަރު އިޢުލާނު ކުރީމަ 3 ފަރާތަކުން ވަނީ ކުރިމަތިލާފައޯ. ދެން ލިބުނު މަޢުލޫމާތުގައި ޕްރޮޕޯޒަލްތަކުގެ އިތުރުން އެ ބޭފުޅުންނާ ވެސް ކޮންމެވެސް މަރުޙަލާ އެއްގައި ބައްދަލުކުރެވުނު ކަމަށް ވަނީ މި  ނިންމުމުގެ ކުރިން. އެހެންވީމާ، ދެން ތި ބޭފުޅުން މި މަޢުލޫމާތުގެ އަލީގައި އަޅުގަނޑަށް ދެން މިކަން ގެންދާނެ ގޮތެއްގެ ލަފާ އެރުވީމަ....
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އަޅުގަނޑު ހިތުން މިހާރުވެސް މި އޮތީ ކޮންމެވެސް ވަރެއްގެ ދިރާސާ އެއް ސެކްރެޓޭރިއެޓުގެ ފަރާތުން ކުރައްވާފައި. ކޮމްޕޭރިޒަންތަކެއް ހައްދަވާފައި. ދެން އަޅުގަނޑު ހިތުން އޮބްޖެކްޓިވް ގޮަތަކަށް ހަމަ މާކުސް ދެވިގެން ހިގައިދާނެ. އެއީ ހަމަ ކުރުން އެންމެ އެކަށޭނަ ކަމެއް. އެހެންނަމަވެސް އަޅުގަނޑު ދަންނަވާލަން ބޭނުންވަނީ މާކުސް ދޭން ބަލާއިރު އޮނެސްޓު އެންޑު ޔަންގު އަޅުގަނޑުމެންގެ ބަޔަކަށް ނުފެތޭ. ކޮންމެއަކަށް އެ މީހުންގެ ރިޕޯޓިން ބައިގައި މި އޮންނަނީ ހަމައެކަނި އެޑިޓު ޑޭ ސްޓޭޓުމެންޓު އެކަނި. އެހެންވީމާ، އެ މީހުންނެއް ޙަޤީޤަތުގައި އަޅުގަނޑުމެންނަށް ބަލަން ވެސް ވަރަށް އުދަނގޫ. ރިޕޯޓިން އަށް އަޅުގަނޑުމެން އެބަ އޮވޭ ވަރަށް ގިނަ ބައިތަކެއް ލާފައި ޙަޤީޤަތުގައި. އުސޫލެއްގެ ގޮތުން. ދެން އެއީ އެ މީހުންގެ އޮތް ގޮތް. ދެން މި އޮންނަނީ ޕީ.ޑަބްލިޔު.ސީ އާއި ކޭ.ޕީ.އެމްޖީ އާ. އޮންނައިރުގައި ޕީ.ޑަބްލިޔު.ސީގައި ވެސް މިހާރު މަސައްކަތްތަކަށް ބަލައިލާއިރުގައި، ދެން މި ހުރިހާ ފާމުތަކަކީ އެއް ފެންވަރެއްގެ ތަންތަން. އެހެންނަމަވެސް އަޅުގަނޑު ދެކޭގޮތުގައި ކޭ.ޕީ.އެމްޖީ އަޅުގަނޑު ރޭޓުކުރަނީ ތަންކޮޅެއް މަތިން. ދެން އެހެންވުމާ އެކު އަޅުގަނޑުގެ އެންމެ މުހިއްމު ނުކުތާ އަކީ ވީހާ ވެސް ވިގަރެސްކޮށް މިކަން ބެލެން އޮތް އެންމެ ފުޅާކޮށް ބަލަން އެބަޖެހޭ. އެއީ ސަބަބަަކަށް ވަނީ މިހާރު މި ކަންތައްތައް ގޮއްސަވާ ގޮތުން. އެހެންވީމާ، އާނެސްޓެޑު އެންޑު ޔަންގު ހަމަ އެއް ގޮތަކަށް ވެސް އަޅުގަނޑަކަށް ޤަބޫލެއް ނުކުރެވޭ. ދެން، ކަމަށް އެކަށޭނަ ހޭދަ އެއް ނުވަތަ ވަގުތެއް ނުވަތަ އަގެއް ނަގައިގެން އެކަށޭނެ މަސައްކަތެއް ކުރެވޭނީ ވެސް. އެ މީހުން ހުށަހަޅާފައި މި އޮތީ 7200 ޑޮލަރު. އެހެންވީމާ، އެއީ ދެން މި އޮތީ އަދި އޮޕަރޭޝަނަލް މެނޫ ވެލިއު ވަކިން އެބަ އޮވޭ. އެހެންވީމާ، ޖުމްލަ ދެ ބައި ލުމުން އެބަވޭ 9700 ޑޮލަރު. އެއީ ގާތްގަނޑަކަށް މި ޕީ.ޑަބްލިޔު.ސީ ން ހުށަހަޅާފައި އޮތް ވަރުގެ އަގެއް. ސަތޭކަ ފަނަރަ ހާސް. އެހެންވީމާ، އެ ގޮތަށް ބަލާއިރު އެހެން މި އޮތީ. އެހެންވީމާ، މިކަންކަމުގެ އަލީގައި ދެން، ހަމަ މާކުސްކޮޅެއް ދެންޏާ، އަޅުގަނޑަށް ވަގުތުކޮޅެއް ނަގާފާނެ. އެހެންނަމަވެސް، އަޅުގަނޑުގެ ވިސްނުން މިހިރީ އޭ.ޕީ.އެމް.ޖީ އިން މިކަން ކުރަން. މައްސަލަ އެއް ނެތް ދެން، މުޤައްރިރު ނިންމަވަން ވީ ނޫންތޯ. އާނ، އަޅުގަނޑުމެން ދީފާނަން މައްސަލަ އެއް ނޫން އެއީކީ އެއް.
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

މި އޮޑިޓަރ ޖެނަރަލް އޮފީސް އޮޑިޓުކުރުމަށް މި ހުށަހަޅާފައި ހުރި ފަރާތްތަކުގެ ޕްރޮޕޯސަލްތައް ދިރާސާ ކުރައްވާ ތި ބޭފުޅުން ދެއްވި މާކުސްތަކުގައި އެއްގޮތް ވާ ގޮތުގެ މަތިން އެކަން ދެން، އަޅުގަނޑުމެން އިދާރާ އިން ނިންމާނަން. އެހެންވީމާ، މިއަދު ދެން، 10:30 ވާން 5 މިނިޓަށް މިހާރު އޮތުމާ އެކީގައި މިއަދުގެ ޖަލްސާ މި ހިސާބުން..... ރިޔާޟު ރަޝީދު.

ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

މިހާރު މި ރިކޯޑަށްޓަކައި އަޅުގަނޑު ހަމަ ރިކޯޑުކޮށްލަން ބޭނުން. މިހާރު ދެން، މި ވަގުތު ޖަލްސާގައި ތިބި މި ކޮމިޓީގައި ޖަލްސާގައި ތިބި ތިން ބޭފުޅުންގެ އިއްތިފާޤުން އެ ގޮތަށް ވަކި ބަޔަކަށް އެ ދޭކަން އަޅުގަނޑު ތާއީދެއް ނުކުރަން. އެހެންވީމާ، އަޅުގަނޑު އޭގައި ބައިވެރި ވެސް ނުވަން. ދެން، އަޅުގަނޑަށް އެނގޭ ނިމޭނެކަން. މިއަދަކު ނޫން އަދި މާދަން ވެސް ނިމޭނެ. އަދި އެކަން ވާނީ ވެސް އެހެން. ދެން އެއީކީ މައްސަލަ އެއް ނޫން. އެކަމަކު މި ރިކޯޑު އޮންނަންޖެހޭތާ. އެއީ ދެން، ތިކަމަކާ ތިކަން ކުރެވެން އޮތް ބަޔަކު އެ ކުރާނެ. ދެން އެންމެ މީހަކާ ދިހަ މީހުންނާ ތަފާތު. ދެން، ޚިޔާލު ތަފާތުވުމަކީ އެ މީހަކަށް ނުފެނުމަކީ އެއީ އެ މީހަކަށް އޮންނަ ޙައްޤެއްތާ އެއީ. އެއީ އަޅުގަނޑު އެކަން އެ ގޮތަށް ތާއީދު ނުކުރާ ސަބަބަކީ ވެސް އެއީ. އެހެންވީމާ، މި 11 މެންބަރުން ތިބޭ ކޮމިޓީއަކުން 3 މެންބަރަކަށް ފެނިގެން އެ ގޮތަށް އެ ނިންމުން އޭތި އެންމެ ފެއަރ، އެންމެ އިންސާފުވެރި ގޮތަކަށް އެ ކަމެއް ނުވާނެ. އަދި މިކަހަލަ ބިޑެއް ވީމާ ވާނެ ގޮތަކީ މިކަން ޖެހޭނީ މި އަބަދުވެސް މި ދައްކަނީ ރައްޔިތުންގެ މަޖިލިސް އަކީ ވަރަށް މުސްތަޤިއްލު ގޮތެއްގައި މަސައްކަތް ކުރާ ބަޔެކޭ. އެހެންވީމާ، އަނެއްކޮޅުން އެއް ޕާޓީއަކަށް ހިމެނޭ، އެއް ޕާޓީއެއްގެ ތިން މީހުން އެ ގޮތަށް މާކުސްތަކެއް ދީ އެ ގޮތަށް އެ ނިންމުމަކީ އެ ނުވާނެ ފެއަރ އެއް. އިންސާފުވެރި ކަމަކަށް. އަމިއްލަ އެ ހިތްހަމަޖެހުން ވެސް ނޯންނާނެ މި ތަނަށް ބޭރަށް ނުކުމެފައި ވެސް. މިއަދު އަމިއްލަ ކޮންމެވެސް އެދުމެއް އޮވެގެން ނޫނިއްޔާ އެކަން ކަންތައް ކުރަން ބޭނުންވާތީވެ ތި ގޮތަށް ތި ނިންމިދާނެ. އެ ބަޔަކު ކުރަން ބޭނުންވާ ކަމެއް. އެހެންވީމާ، އެ ނޫން އެއްވެސް ކަމެއް އަޅުގަނޑަކަށް މި އަކުންނެއް ނުފެނޭ. އެއީ މިއަދު އެހާ އަވަސް އަރުވާލާފައި މިކަންތައް ނިންމަން މީގައި އުޅެންޖެހޭ ސަބަބެއް ވެސް ނެތް. އެއީ އަނެއްކޮޅުން މިހާތަނަކަށް މި މާލިއްޔަތު ކޮމިޓީގެ އެއްވެސް ބައްދަލުވުމެއް ނޯންނާނެ މިގޮތަށް ނިންމާފަ އެއް. މި ބަޔަކު އިޢުތިރާޟު ކޮށްކޮށް އޮއްވަކާ. އެއީ ހަމަ އޭގައި ދެން އޮންނާނީ އޮޑިޓަރ ޖެނަރަލް މައްސަލައިގައި ވަގަށް ވޯޓެއް ނެގި މިތަނުގައި. އެމް.ޑީ.ޕީ. މީހުން ނެތީސް އެއީ ދެން، ބައެއް މީހުން ބުނަނީ އެހެނެއް ވެސް ނޫނޭ. ދެން އެމް.ޑީ.ޕީ މީހުން ނައިއްޔޭ. ދެން، އެކަމަކު އެ މީހުން ބުނަނީ ތިމަންނަމެންނަށް ނޭނގިއޭ ވޯޓެއް ނެގީ. އެހެންވީމާ، އެކަހަލަ ކަމަކަށް މިކަން ވާކަށެއް އަޅުގަނޑެއް ބޭނުމެއް ނުވޭ އަމުދުން މިކަހަލަ ކަމުގައި. އަޅުގަނޑުމެންނަށް ކޮށްޗެއްތޯ މީގެން ލިބޭނީ. ޔަޤީނުން ވެސް އަޅުގަނޑަށް މިއަކުން ލިބޭނެ އެއްވެސް އެއްޗެއް ނެތް. މި މަސައްކަތް އަވަސް ކުރަން ވެގެން އެންމެންގެ ވެސް ބޭނުމަކަށް މި ވަނީ ކޮމިޓީން. އެހެންވީމާ، މީގެ މަސްލަހަތު އެހާ ރަނގަޅެއް ނުވާނެ ކަމަށް އަޅުގަނޑު ޤަބޫލުކުރަނީ. އަދި މީޑިއާ އަށް ވެސް މި ހަމަ ކޮމިޓީތަކުން ނިންމާ ނިންމުންތައް ހަމަ އެބަދޭ. މިކަމަކީ ވެސް އެ ގޮތަށް އެ މަޢުލޫމާތުތައް ދާނެ، ދާއިރުގައި ކޮމިޓީގައި އެމް.ޑީ.ޕީގައި ތިބި ތިން މީހުން މި ގޮތަށް އަމިއްލަ އަށް ފޯމެއްގައި މާކުސް ދީގެން ދިނީމަ، އޭތި އެހާ ބޮޑު ހިތްހަމަޖެހުމެއް އަމިއްލައަށް ވެސް ހީއެއް ނުވޭ އޮންނާނެ ހެންނެއް. ތި ތިން މެންބަރުންގެ. އެހެންވީމާ، އަޅުގަނޑު އެއަށް އިޢުތިރާޟު ކުރަން އަޅުގަނޑު ދެން ތިއަކު ބައިވެރި އެއް ނުވަން. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެެއްކެވުން:

އާދެ، މިއަދުގެ ބައްދަލުވަމަކީ މާލިއްޔަތު ކޮމިޓީގެ ޞައްޙަ ބައްދަލުވުމެއް. އަޅުގަނޑުމެން އެންމެންނަށް އެޖެންޑާ ވަނީ ފޮނުވިފައި. އެޖެންޑާގައި އޮތީ މި މަސައްކަތް ކަން ވެސް އަޅުގަނޑުމެން އެންމެންނަށް އެނގޭ. އެހެންނަމަވެސް އެކި ސަބަބުތަކާއި ހެދި އެކި ބޭފުޅުންނަށް މި ކޮމިޓީ އަށް ވަޑައިނުގެންނެވުނީ. ރައްޔިތުންގެ މަޖިލީހުގެ ގަވާއިދުތަކާއި ޤާނޫނުއަސާސީ އިން ހުއްދަ ދޭ ކޯރަމް މިތާގައި އެބަ އޮތް. ޤާނޫނީ އަދަދު އެއަށް ހަމަވޭ. ޖަލްސާ އަކީ ޞައްޙަ ޖަލްސާ އެއް. ޓޭބަލް ކުރެވިގެން މިކަން މި ކުރެވުނީ. އެހެންވީމާ، މި ތަނަށް ވަޑައިގެންނެވި ބަޔަކު ޑިމޮކްރެޓިކް އުސޫލުން ކަންކަން ނިންމާނީ. އެހެންވީމާ، އަޅުގަނޑުމެން ކޮންމެ ދުވަހަކު ވެސް މި ތަނަށް އައިސަށް މިވެނި ބަޔަކު ނާދެއޭ، މިވެނި ބޭފުޅުންކޮޅެއް ވަޑައިނުގަންނަވައޭ ކިޔާފައި މަސައްކަތް ޕެންޑިންނަށް ލާންވެއްޖިއްޔާ އަޅުގަނޑުމެންނަށް ދުވަހަކު ވެސް މަސައްކަތެއް ނުނިންމޭނެ. ރިކޯޑަށްޓަކައި އަޅުގަނޑު ދަންނަވާލަން ބޭނުންވޭ މޯލްޑިވްސް ޑިމޮކްރެޓިކް ޕާޓީން ބޭނުމެއް ނުވޭ އެއްވެސް ހާލެއްގައި ކަރޮޕްޝަނަށް އެއްވެސް ކަހަލަ މަގުފަހިކުރާކަން ވެސް. އެހެންނަމަވެސް މި ވަގުތު ހުޠޫރަތްތެރިކަމުން އަޅުގަނޑުމެން އެބަ ބޭނުންވޭ ކޮންމެހެން ވެސް އޮޑިޓު އޮފީސް އޮޑިޓު ކުރެވިފައި އޮންނަން. އަދި އަޅުގަނޑުމެންގެ ޕާޓީން އަޅުގަނޑުމެން ޤައުމީ މަސްލަހަތުގައި މިކަން މިކުރީ. މީގައި އަޅުގަނޑުމެން އަމިއްލަ އެއްވެސް ކަހަލަ އެދުމެއް ނޯންނާނެ. އަދި އަޅުގަނޑުމެން މަސައްކަތް ކޮށްފައި މި ވަނީ ވަރަށް ހާމަކޮށް ބޮޑު ގޮތެއްގައި. އަޅުގަނޑުމެން ދިން މާކުސްތައް ފެންނާނެ ގޮތަށް އެ މާކުސްތައް ވެސް އެބަހުރި. އަޅުގަނޑުމެން ސޮއި ކޮށްފައި. އެހެންވީމާ، މި މަސައްކަތް ކުރެވުނު ގޮތާއި މި ރިކޯޑާ މި ހުރިހާ އެއްޗެއް އޮންނާނެ. މިއީ ޙަޤީޤަތް. މި ޙަޤީޤަތް ބަދަލެއް ނުކުރެވޭނެ. އެހެންވީމާ، އަޅުގަނޑު ހަމަ ދަންނަވާލަން ބޭނުންވަނީ އަޅުގަނޑުމެން މާލިއްޔަތު ކޮމިޓީން މަސައްކަތް ކޮންމެ ދުވަހަކު ނުކޮށެއް އަޅުގަނޑުމެންނަށް ހުއްޓަ އެއް ނުލެވޭނެ. ޝުކުރިއްޔާ.

ރިޔާސަތުން ވާހަކަދެއްކެވުން:

ޙަމްޒާ ދެން، އެއަށްފަހު ޖަލްސާ ނިންމާލާނީ.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، މި އަޅުގަނޑުމެން މި ކޮމިޓީ އަށް މުޤައްރިރު ކިޔުމުން މި ހާޟިރުވަނީ މަސައްކަތް ކުރުމުގެ ބޭނުމުގައި. ދެން، ބައެއް ޢިއްޒަތްތެރި މެންބަރުން ފަހަރެއްގައި ބޭނުންފުޅުވެދާނެ އެ ބޭފުޅުން ބޭނުންފުޅުވާ ކަމެއް އޮންނަ ދުވަހަކު ވަޑައިގަންނަވާ ކަހަލަ އުސޫލަކަށް. އެހެންނަމަވެސް މި ކޮމިޓީގައި އެބަހުރި ބައިވަރު މަސައްކަތްތައް ކުރަން އަޅުގަނޑު އިޢުތިރާޟެއް ނުކުރަން އެއްގޮތަކަށް ވެސް މުޤައްރިރަށް ފެނިވަޑައިގަންނަވަންޏާ މި ދެންމެ މި ނިމުނު ކަންތައްތައް އަދި އެހެން ޖަލްސާއަކަށް ގެނެެސްގެން ކުރުމަށް އަޅުގަނޑުގެ މައްސަލަ އެއް ނެތް. އަޅުގަނޑު ދެކޭގޮތުގައި ޤައުމީ ޕާޓީގެ ފަރާތުން ވަރަށް ބޮޑެތި، އެ ބޭފުޅުންނަކީ ވަރަށް ބޮޑަށް ޒިންމާދާރު ކުރުވަން މަސައްކަތް ކުރައްވާ ޕާޓީ އެއް. އެކަންކަމުގައި އެހެންވީމާ، އަޅުގަނޑުމެން މިތިބީ ޒިންމާދާރުކޮށް މަސައްކަތް ކުރަން. އެހެންވީމާ، އަޅުގަނޑަށް ވަރަށް ބޮޑަށް ފެނޭ އެ ޕާޓީގެ ފަރާތުން ވަޑައިނުގަންނަވާ ބޭފުޅުން ޒިންމާދާރު ކުރުވަން. މައްސަލަ އަކީ ވަޑައިގެންނެވި ބޭފުޅުންނަށް ހައްތަހާ ވެސް އަދަބު މި ތަނުން ލިބޭ ކަހަލަ ގޮތަކަށް. އަޅުގަނޑުމެން ޓައިމް ސްޕެންޑުކޮށްގެން އެ ކަންތައް ނިންމީމަ އެކަމާ ދެކޮޅު. ވަޑައިނުގަންނަވާ ބޭފުޅުންގެ ވާހަކަ، ވާހަކައަކީ މީޑިއާގަ އާއި ތަންތާގައި ދައްކާ ވަޑައިނުގަނެގެން މަސައްކަތް ނުކުރެވިގެން މަސައްކަތް ނުކުރާ ވާހަކަ. އަޅުގަނޑުމެން މިތާގައި ގަވާއިދުން އަޅުގަނޑުމެން މި ތިބީ ޖަލްސާގައި. މިއީ ސީދާ ކޮމިޓީގެ މުޤައްރިރާއި ނައިބު މުޤައްރިރަކީ އިދިކޮޅު ޕާޓީ ދެ ބޭފުޅުން. އެ ބޭފުޅުން ކީ ޖަލްސާގައި އައމަ ވެސް އަޅުގަނޑުމެން މަސައްކަތް ކުރިން. އަޅުގަނޑުގެ މައްސަލަ އެއް ނެތް ތި މަސައްކަތް ނުކުރިޔަސް އޭތި ބޭއްވިޔަސް. އަދި ވާހަކަ އަކީ އިދިކޮޅު ޕާޓީ ބޭފުޅުންނާއި ޤައުމީ ޕާޓީ ބޭފުޅުން ހިތްޕުޅު ހަމެޖެހިވަޑައިގަންނަވާ ގޮތަކަށް ތިކަން ނިންމަވައި ދެއްވުމަށް އަޅުގަނޑުގެ މައްސަލަ އެއް ނެތް. އެ ބޭނުން ފަރާތަކަށް. މައްސަލަ އެއް ނެތް. ޝުކުރިއްޔާ.

ރިޔާސަތުން ވާހަކަދެއްކެވުން:

އެހެންވީމާ، މިއަދުގެ ޖަލްސާ ނިންމާލަން މި ހިސާބުން. ދެން، އަޅުގަނޑު މާކުސްތަކާއި އެއްޗެހި އައިއްސަ އެ ހުރި ގޮތެއް އެވްރެޖު ހަދާ ދެން އެ ގޮތަށް އެކަން ކުރިއަށް ގެންދާނަން. ޝުކުރިއްޔާ.

